
SEBANYAK $3,500 dikumpul bagi Cabaran Presiden oleh 
kanak-kanak prasekolah My First Skool dengan menjual beg jin-
jing yang mereka buat daripada pakaian lama. 

Sumbangan itu disampaikan kepada Presiden Halimah Ya-
cob semasa beliau berkunjung ke My First Skool di Blok 208 
Choa Chu Kang Central semalam.

Cabaran Presiden, yang bermula 22 tahun lalu, bertujuan 
membina masyarakat penyayang dan bersatu padu secara 
sukarela bagi menyokong golongan kurang bernasib baik. Se-
banyak 82 agensi di bawah Cabaran Presiden memanfaat dari-
pada pengumpulan dana amal itu. 

Sepanjang lapan bulan lalu, 42 kanak-kanak pratadika dan 
tadika My First Skool mengitar dan mengguna semula lebih 80 
helai pakaian lama bagi menghasilkan beg jinjing itu. 

Ia sebahagian daripada projek kitar semula ‘Eco Heroes’ 
(Wira Eko) prasekolah itu di bawah inisiatif ‘Start Small Dream 
Big’ (Bermula Kecil Bercita-Cita Besar, atau SSDB) 2022 yang 
bertema  ‘Our  Family,  Our  Community’  (Keluarga  Kita,  
Masyarakat Kita).

Projek itu bertujuan mendorong kanak-kanak belajar nilai 
murni seperti empati dan rasa bertanggungjawab sambil belajar 
ilmu perubahan iklim, 3R (Reduce, Reuse and Recycle, iaitu 
Kurangkan Penggunaan, Gunakan Semula, dan Kitar Semula). 

Kanak-kanak itu juga belajar nilai teras keluarga seperti kasih 
sayang, keprihatinan, komitmen dan hormat-menghormati.

Dalam ucapannya, Presiden Halimah berkata: “Kita mahu 
kanak-kanak kita menghayati nilai-nilai kekeluargaan, iaitu 
kasih sayang, ambil berat dan prihatin, komited, dan menghor-
mati. Nilai-nilai ini meletakkan asas kukuh bagi mereka meng-
hargai peri penting keluarga, dan membina masyarakat penya-
yang dan inklusif. 

“Saya berbesar hati kanak-kanak ini dan keluarga mereka 
mengamalkan amalan mampan melalui projek ‘Eco Heroes’, 
dan pada masa sama mengumpul dana bagi Cabaran Presiden 
untuk membantu masyarakat. Saya berharap dapat melihat le-
bih banyak lagi inisiatif sebegini pada masa hadapan.”

Seorang ibu, Cik Nur Faradilla Sohainy, 33 tahun yang anak-
nya, Mysha Nazurah Mohd Nor, merupakan murid tadika K2 
pusat itu, berkata:

“Mengambil bahagian dalam inisiatif ini bersama anak saya 
memupuk ikatan kekeluargaan erat. Selain itu, kanak-kanak 
mendapat pengetahuan dan kesedaran tentang cara menjaga 
alam sekitar. Projek ini bermanfaat demi menerapkan nilai-nilai 
ini dalam diri mereka.” 

Ini tahun ketujuh prasekolah itu menyertai inisiatif SSDB 
yang dikendalikan Agensi Pembangunan Awal Kanak-Kanak 
(Ecda). Gerakan itu bertujuan menggalak prasekolah mewujud-
kan platform bagi kanak-kanak berinovasi, menyelesaikan ma-
salah dan membina kekuatan unik untuk membantu orang lain.

Dr Chew menyampaikan ucapan 
itu  bagi  menggantikan  Pengerusi  
NCADA, Encik Hawazi Daipi, yang 
tidak  dapat  hadir  di  pelancaran  
kempen terkini  NCADA,  ‘Whats  
Your Fix?’, yang bertujuan mening-
katkan kesedaran mengenai bahaya 
dadah, terutama dalam kalangan be-
lia.

Kempen itu juga bertujuan men-
cetuskan  perbincangan  bermakna  
mengenai kenyataan sebenar penya-
lahgunaan dadah.

Ia juga bagi meningkatkan kese-
daran dalam kalangan masyarakat, 
terutama belia, yang diharap dapat 
menjadi penyokong bagi visi anti-
dadah serta menghulurkan bantuan 
kepada mereka yang mungkin terde-
dah kepada pengaruh dadah.

Kempen itu akan berlangsung se-
lama dua tahun dan mempunyai pel-
bagai pendekatan kreatif untuk meli-
batkan masyarakat dalam tiga fasa.

Antaranya ialah siri eksklusif vi-
deo di Tiktok, siri dokumentari dan 
pelibatan belia menerusi pertandi-
ngan filem. 

Mengulas  mengenai  matlamat  
kempen itu, Dr Chew berkata: “Mat-
lamat kami ialah menggalak orang 
ramai membuat pilihan jelas terha-
dap sikap tidak peduli dan pemikir-
an liberal terhadap penyalahgunaan 
dadah.

“Dalam  pada  itu,  kami  ingin  

membantu orang di sekeliling mere-
ka yang mungkin terdedah kepada 
pengaruh dadah.

“Kami  berharap  kempen  ini  
memberi  inspirasi  kepada gelom-
bang advokasi baru dan pelibatan 
masyarakat, sedang kita berusaha 
ke arah matlamat kolektif membina 
sebuah masyarakat bebas dadah.”

Sebagai sebahagian usaha mengu-
kuhkan pelibatan dan membina da-
ya tahan masyarakat, NCADA me-
ngumumkan mengenai kerjasama-
nya dengan perusahaan sosial Archi-
tects of Life (AOL).

Dihubungi menerusi e-mel bagi 
mengulas mengenai kerjasama itu, 
Encik Hawazi berkata: “Kami telah 
perhatikan bahawa terdapat ramai 
yang  ingin  membantu  golongan  
mudah terjejas di sekeliling mereka, 
tetapi mungkin tidak berasa berse-
dia membantu dengan cara terbaik. 

“Menyedari  hal  ini,  NCADA  
berkongsi tujuan yang sama dengan 
AOL, untuk membangunkan pema-
haman dan sumber yang dikongsi de-
ngan orang ramai, supaya kita dapat 
belajar secara kolektif cara memban-

tu  orang  di  sekeliling  kita  yang  
mungkin mudah terpengaruh.”

Meluahkan harapannya menge-
nai kempen ini, Encik Hawazi berka-
ta: “Kami amat berharap masyara-
kat Melayu akan melibatkan diri se-
cara aktif, terutamanya sedang kami 
melancarkan lebih banyak kegiatan 
mendekati masyarakat pada 2023. 

“Melalui kempen ini, kami mahu 
menggalak lebih banyak perbualan 
mengenai bagaimana kita boleh me-
nyokong mereka yang lebih mudah 
terpengaruh.”

SIRI video eksklusif TikTok Finding Juli-
ana (Mencari Juliana) mengisahkan seorang 
remaja perempuan melarikan diri dengan da-
dah.

Ia menyentuh soal identiti diri, perhubu-
ngan dan masalah rumit, untuk berkongsi 
mesej bahawa kehidupan seseorang itu tidak 
ditakrifkan oleh cabaran atau masalah yang 
dihadapinya.

Sebaliknya, ia ditentukan oleh cara sese-
orang memberi respons bagi mengatasi ca-
baran atau masalah itu. Premis utama siri itu 
ialah setiap cerita bermula dengan pilihan. 

Video itu adalah fasa pertama kempen an-
tidadah ‘What’s Your Fix?’ anjuran Majlis 
Mencegah Penyalahgunaan Dadah Kebang-
saan (NCADA) yang disasarkan pada belia.

Coretan siri itu akan disiar dari hari ini 
hingga 28 September di TikTok. Siri penuh 
akan distrim dari 2 hingga 11 Oktober, me-
muncak dengan sebuah acara maya secara 
langsung TikTok pada 15 Oktober, 8 ma-
lam. 

Penonton dapat mengambil bahagian da-
lam siri aktiviti melalui maya yang membo-
lehkan mereka menghayati peranan dan pi-
lihan watak-watak dalam siri itu. 

Kempen itu akan berlangsung dalam tiga 
fasa sepanjang dua tahun. Ia akan merang-
kumi siri dokumentari dan pelibatan belia da-
lam sebuah pertandingan filem.

Sementara itu, NCADA telah mengukuh-
kan usaha pelibatan dan membina daya ta-
han masyarakat dan menandatangani se-
buah Memorandum Persefahaman (MOU) 
bersama perusahaan sosial Architects of Life 
(AOL), yang membantu belia berisiko dan 
bekas pesalah mengubah kehidupan mere-
ka. 

PRESIDEN IKUT SERTA: Presiden Halimah Yacob mengambil bahagian dalam kegiatan membuat beg jinjing 
menggunakan pakaian lama bersama kanak-kanak My First Skool. – Foto NTUC FIRST CAMPUS

berharap 
masyarakat 
Melayu akan 
melibatkan diri 
secara aktif (dalam 
kempen 
antidadah), 
terutama sedang 

lebih banyak 
kegiatan 
mendekati 
masyarakat pada 
2023.”

– Encik Hawazi Daipi, 
Pengerusi NCADA.PERKUKUH JALINAN ANTIADAH: Naib pengerusi NCADA, Dr Chew Tuan Chiong (kiri), dan pengerusi AOL, Encik Glenn Lim, 

dengan MOU memperkukuh kerjasama membina daya tahan masyarakat terhadap dadah. – Foto BH oleh NUR DIYANA TAHA

